
“Lege beharrik ez dago;
gauza anitz egin daitez-
ke plantan dagoen

sistemaren barruan”

BATONAKO UNIBERTSITATEAN,
otsailaren 3an, Tokiko hizkuntzak:
Jarraipena ala etena topaketak izan
ziren. Besteak beste Michel Ale-
ssiok hartu zuen parte, Frantsesa
eta Frantziako Hizkuntzetarako
Batzordeko ordezkariak. Izenbu-
ruan idatzi ditugun hitzak aipatu
zituen Alessiok, bere garaian hiz-
kuntza gutxituen aldeko legea eska-
tuta, Frederic Mitterrand Frantzia-
ko Kultura ministroak erabilitako
hitzak. Legeak baimentzen dituen

TALATAN

eta oraingoz lantzen ez diren ere-
muak jorratu behar direla esan
zuen Alessiok, eta herriko etxeetan
bilkurak eta aktak euskaraz egin
ahal direla jarri zuen adibide.
Entzuleen artean zen Jakes Bortai-
ru AEK-ko kidea. Hala mintzatu
zen: “Legeak ez badu baliorik, uler-
tu beharko dugu hizkuntza gutxi-
tuek bizirik iraun nahi badute esta-
tu baten beharra dutela”. Eta zera
gaineratu zuen: “Mingarria da,
dena dutenen partetik (konstitu-
zioa, legea, dirua) gauza anitz egin
daitezkeela entzutea. Sumintzekoa,
duenak ez duenari erraten diolarik
zer egin dezakeen; faltsukeria era-
kusten du”.

Murrizketen eta
azpiegitura handien kontra

Joan den astean Hego Euskal Herrian hainbat mobilizazio izan ziren,
Donostian eta Bilbon (azken hau bertan behera geratu zen eguraldiaga-
tik) , kapitalismoak bere gobernuen bidez inposaturiko murrizketa sozia-
len kontra eta azpiegitura handien kontra. Sindikatuek, gizarte taldeek
eta alderdi politikoek —batez ere ezker abertzalekoak— deitu zuten haieta-
ra. Aste honetan, hilaren 11n, Hego Euskal Herriko lau hiriburuetan
manifestazio gehiago izango dira erreforma neoliberalaren eta PPko
Gobernuak ezarri nahi duen zentralizazioaren aurka. Mobilizazio horiek
testuinguru berezian egingo dira, Zubietako errauskailua gisako azpiegi-
tura handiek egurra jaso baitute auzitegietatik. Usurbilgo Udalari, Gipuz-
koa Zero Zaborri eta mugimendu sozial eta ekologistei arrazoia eman die
epaitegiak. Alternatiba baten alde lanean ari dira taldeok, merkeagoa,
jasangarriagoa, osasuntsuagoa eta lanpostu gehiago sortuko dituena.

Joan den asteko eta aste honetako mobilizazioak, izan murrizketa sozia-
len kontra nola azpiegitura handien kontra (Pasaiako Portua, AHT, autopista
handiak, errauskailua...), “merkatuen”, espekulazioaren, eraikuntzaren eta
gutxi batzuen negozioaren zerbitzura dagoen ekonomia kapitalistaren kon-
trako borrokan oinarritzen dira. Mobilizazioek bestelako eredu ekonomiko
eta soziala aldarrikatzen dute, subiranotasunean, demokrazian, aberastasu-
naren banaketan eta naturaren errespetuan oinarritua. Espainiako Estatuan
beste dinamika bat dago, Madrilgo egunkari bateko marrazkigileak ederki
asko salatua: “Murrizketa sozialen aurrean herritarrak isilik, eta aldiz, esta-
dioetan oihuka”. Zorionez, Euskal Herrian badago sektorerik
dinamika horrekin hautsi nahi duena.

Hanna TLantto euskara irakasle fin-
landiarrak Aszu! aldizkarian esa-
nak: “Euskal Herriko jendeak izu-
garrizko konplexuak dauzka eus-
karaz hitz egiteko. Politikariei eus-
kara traketsa erabiltzen dutenean
barre egiten badiegu, mezua bidal-
tzen diegu euskaldunei eta euska-
raz ikasten ari direnei: maila jakin
bat lortu dutenek baino ez dauka-
te euskaraz egiteko baimena.
Gainera, batua artifiziala dela eta
euskalkia ez dela jasoa esaten
dute. Niri asko barkatzen didate
atzerritarra naizelako, baina behin
baino gehiagotan esan didate biz-
kaieraz egiteko batuaz egin duda-
nean eta alderantziz. Giro hone-
tan errazena gaztelaniara jotzea
da”.

gean esanak: “Bta galdetzen dut
zergatik ez den ETB2-ko prime-
time-a euskara normalizatzeko hel-
buruarekin erabiltzen. Zergatik ez
diren ETB2-rako saio elebidunak
produzitzen. Zergatik euskal irrati
telebistan ez diren zuzenean euska-
raz egindako galderak gazteleraz
erantzuten edo alderantziz.
Zergatik ez dugun ETB2 esperi-
mentazio elebidunerako erabiltzen.
Zergatik ez dugun ETB2 ETB-L-2
bilakatzen”.

Manuel Arregik sustatu.com-en
esanak: “Gipuzkoako, zer esanik
ez Euskal Herriko, batez besteko-
tik gora gabiltza Urola bailaran
euskararen arlo guztietan, baina
lorpen hori ‘berez’ eskuratu dugu-
la iruditzen zait, ahalegin berezirik
egin gabe, beste hainbat erdalgu-
netan ez bezala. Baina baditugu
hainbat aje ‘berez’ sortu zaizkigu-
nak edo sortu ditugunak, agian,
batere ohartu gabe”.



